
	«Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները, որակավորման վկայականի ձևը, ժամկետը, տրամադրման կարգը և որակավորման դադարման հիմքերը սահմանելու մասին» ՀՀ կառավարության որոշման նախագծի վերաբերյալ հայտնում ենք հետևյալը՝
1. Նախագծի 1-ին հավելվածի 3-րդ կետի 1-ին ենթակետի «դ» պարբերությամբ նախատեսված է վերջին երկու տարվա ընթացքում իրականացված գործառույթների մանրամասն նկարագրության ներկայացում՝ լուսանկարներով, տեսանյութերով կամ հղումներով։ Միաժամանակ, չի սահմանվում ներկայացվող նյութերի գնահատման չափանիշները և ծավալը, ինչը կարող է հանգեցնել տարբեր դիմողների նկատմամբ ոչ միասնական մոտեցումների։ Առաջարկում ենք հստակեցնել:


















2. Նախագծի 1-ին հավելվածի 3-րդ կետի 5-րդ ենթակետով նախատեսվում է փաստաբանի կամ փաստաբանական ընկերության հաստատման ներկայացում մի շարք չափորոշիչների համապատասխանության վերաբերյալ։ Միաժամանակ, հստակեցված չէ նման հաստատման իրավական բնույթը, պատասխանատվության շրջանակը և դրա ստուգման մեխանիզմը։ Սա կարող է հանգեցնել ձևական հաստատումների ներկայացման։ Առաջարկում ենք սահմանել հաստատման նվազագույն բովանդակային պահանջներ։
3. Նախագծի 1-ին հավելվածի 15-րդ կետով հանձնաժողովին վերապահվում է գնահատել զբոսաշրջային կենտրոն կառավարելու փորձի «բավարար» լինելը։ «Բավարար փորձ» ձևակերպումը գնահատողական բնույթ ունի և չի ուղեկցվում կոնկրետ չափորոշիչներով։ Անհրաժեշտ է հստակեցնել, թե հանձնաժողովի անդամներն ինչ սկզբունքների հիման վրա են գնահատելու (իրականացված ծրագրերի քանակ, բյուջե, ներգրավված շահառուներ և այլն)։
4. Նախագծի 1-ին հավելվածի 17-րդ կետով ֆինանսական կայունության չափորոշիչը համարվում է բավարարված, եթե դիմողը նախորդ տարվա ընթացքում ունի նվազագույն աշխատավարձի քսանապատիկից ոչ նվազ եկամուտ։ Նման չափանիշը կարող է բավարար չլինել զբոսաշրջային կենտրոնի կառավարման ծավալուն գործառույթներ իրականացնելու համար։ Առաջարկում ենք ներկայացնել հստակ հիմնավորումներ սահմանված ֆինանսական շեմի վերաբերյալ, կամ վերանայել այն:
5. Նախագծի 1-ին հավելվածի 26-րդ կետով հանձնաժողովի կազմի ձևավորման կարգը ամբողջությամբ չի ապահովում շահերի բախման բացառման բավարար երաշխիքներ, մասնավորապես՝ զբոսաշրջության ոլորտում գործունեություն իրականացնող անձանց ներգրավման դեպքում։ Առաջարկում ենք նախատեսել շահերի բախման հայտարարագրման և ինքնաբացարկի հստակ մեխանիզմներ։
6. Նախագծի 1-ին հավելվածի 26-րդ կետի 6-րդ ենթակետով հանձնաժողովի կազմում ներառվում է համապատասխան մարզպետարանի կամ տեղական ինքնակառավարման մարմնի ներկայացուցիչ՝ կախված դիմողի գործունեության տարածքից։ Միաժամանակ, նախագծով հստակ չէ՝ արդյոք տվյալ ներկայացուցիչը հանձնաժողովի մշտական, թե յուրաքանչյուր դիմումի համար ներգրավվող անդամ է, ինչպես նաև նրա նշանակման և մասնակցության կարգը։ Սա կարող է առաջացնել հանձնաժողովի կազմի ձևավորման և գործունեության հետ կապված իրավական անորոշություն։ Առաջարկում ենք հստակեցնել նշված կարգավորումները
7. Նախագծի 1-ին հավելվածի 31-րդ կետով հանձնաժողովի նիստերը հրավիրվում են երեք ամիսը մեկ անգամ, ինչը կարող է անհամաչափ երկարաձգել որակավորման գործընթացը և սահմանափակել ոլորտի բնական զարգացումը։ Առաջարկում ենք նախատեսել արտահերթ նիստ հրավիրելու առավել ճկուն հիմքեր։
8. Նախագծի 1-ին հավելվածի 32-րդ և 37-րդ կետերով սահմանված կարգավորումների համադրումից բխում է, որ զբոսաշրջային կենտրոն կառավարող կազմակերպության որակավորման վերաբերյալ որոշումը կարող է ընդունվել հանձնաժողովի անդամների սահմանափակ թվով ձայներով։ Մասնավորապես, 8 անդամ ունեցող հանձնաժողովի դեպքում որոշումը կարող է կայացվել ընդամենը 3 անդամի կողմ քվեարկությամբ։ Առաջարկում ենք վերանայել որոշման ընդունման համար նախատեսված նվազագույն շեմը՝ ապահովելու համար որոշումների առավել բարձր ներկայացուցչականություն և լեգիտիմությունը:
9. Նախագծի 1-ին հավելվածի 33-րդ կետի 1-ին ենթակետում օգտագործվում է «հարցազրույցի հրավիրվող անձանց» ձևակերպումը, մինչդեռ նախագծով հարցազրույց որպես առանձին ընթացակարգ կամ գնահատման փուլ նախատեսված չէ։ Սա առաջացնում է իրավական և բովանդակային անհստակություն։ Առաջարկում ենք կամ հստակ կարգավորել հարցազրույցի անցկացման ընթացակարգը, կամ վերանայել նշված ձևակերպումը
10. Նախագծով ամբողջությամբ չի կարգավորվում հանձնաժողովի նիստին նախապատրաստվելու ընթացակարգը։ Մասնավորապես, նախատեսված չէ հանձնաժողովի անդամներին նիստից առաջ օրակարգի, դիմողի ներկայացրած փաստաթղթերի և քննարկվող նյութերի տրամադրման կարգը և ժամկետները։ Սա կարող է սահմանափակել հանձնաժողովի անդամների կողմից դիմումների լիարժեք ուսումնասիրության հնարավորությունը և ազդել որոշումների որակի վրա։ Առաջարկում ենք համապատասխան կարգավորում նախատեսել:
11. Նախագծի 1-ին հավելվածի 36-րդ կետով նախատեսված է գաղտնի քվեարկություն, սակայն բացակայում են քվեարկության ընթացակարգի, արդյունքների ամփոփման և արձանագրման մանրամասն կանոնները։ Առաջարկում ենք հստակեցնել այդ ընթացակարգերը՝ թափանցիկությունն ապահովելու նպատակով։ Միաժամանակ, առաջարկում ենք հիմնավորել գաղտնի քվեարկության կիրառման նպատակը և անհրաժեշտությունը կամ քննարկել առավել թափանցիկ քվեարկության մեխանիզմների կիրառման հնարավորությունը:
12. Հստակ սահմանված չեն զբոսաշրջային կենտրոն կառավարող կազմակերպության որակավորման վկայականի տրամադրման մերժման հիմքերը։ Թեև նախագծով նախատեսվում է վկայական տրամադրելու կամ մերժելու վերաբերյալ որոշման կայացում, սակայն չի հստակեցվում, թե որ դեպքերում և ինչ չափանիշների հիման վրա կարող է մերժվել դիմումը։ Սա կարող է հանգեցնել իրավական անորոշության և տարբեր կիրառական մոտեցումների։ Առաջարկում ենք նախատեսել մերժման հստակ հիմքեր
13. Նախագծի 2-րդ հավելվածի 4-րդ կետի 3-րդ ենթակետի «գ» պարբերությամբ նախատեսվում է, որ դիմողը չպետք է ունենա զբոսաշրջային ծառայություններ մատուցելու իրավասություն։ Միաժամանակ, նախագծով հստակեցված չէ, թե ինչպես է գնահատվելու նման իրավասության առկայությունը փոխկապակցված անձանց կամ դուստր կազմակերպությունների դեպքում։ Առաջարկում ենք հստակեցնել դրույթի կիրառման շրջանակը։
14. Նախագծի 2-րդ հավելվածի 8-րդ կետի 2-րդ ենթակետով նախատեսված «խորհրդատվական կոմիտե» հասկացությունը սահմանված չէ և չի բացահայտվում դրա կազմավորման կամ լիազորությունների կարգը։ Սա կարող է հանգեցնել ձևական մարմինների ստեղծման։ Առաջարկում ենք սահմանել դրա գործունեության նվազագույն պահանջներ։
15. Նախագծի 2-րդ հավելվածի 11-րդ և 12-րդ կետերով տեղական և մարզային մակարդակներում իրականացվող գործառույթների շրջանակները մասամբ համընկնում են, ինչը կարող է առաջացնել լիազորությունների բախում և կրկնվող գործունեություն։ Առաջարկում ենք առավել հստակ սահմանազատել գործառույթները։





16. Նախագծի 2-րդ հավելվածի 13-րդ կետով նախատեսված համագործակցության համաձայնագրի չներկայացման դեպքում կարող է դադարեցվել նույն զբոսաշրջային կենտրոնի տարածքում գործող բոլոր զբոսաշրջային կենտրոն կառավարող կազմակերպությունների որակավորումը։ Նման մոտեցումը կարող է լինել անհամաչափ, քանի որ մեկ կողմի անգործությունը կարող է բացասաբար ազդել մյուսների իրավունքների վրա։ Առաջարկում ենք նախատեսել պատասխանատվության տարբերակված մոտեցում։
17. Նախագծի 4-րդ հավելվածի 4-րդ կետով նախատեսվում է, որ նույն փաստաթղթերը կարող են կրկին չներկայացվել, եթե դրանցում փոփոխություն չի կատարվել։ Սակայն չի սահմանվում, թե ինչ կարգով և ինչ ձևաչափով է հաստատվում փոփոխությունների բացակայությունը։ Առաջարկում ենք հստակեցնել ընթացակարգը։
18. Նախագծի 6-րդ հավելվածի 1-ին կետի 6-րդ ենթակետով որակավորման դադարեցումը կարող է իրականացվել շուկայի վերահսկողության տեսչական մարմնի միջնորդության հիման վրա, սակայն չի սահմանվում, թե ինչ հիմքով է վերջինս ներկայացնելու այդ միջնորդությունը:
19. Նախագծում նպատակահարմար է սահմանել նաև թվային հաշվետվողականության և տվյալների հրապարակման միասնական պահանջներ՝ ապահովելու համար գործունեության թափանցիկությունը և հանրային վերահսկողությունը։
20. Նախագծի մի շարք դրույթներում հիշատակվում է հանրային միջոցների օգտագործումը և ֆինանսական ռեսուրսների ներգրավումը (մասնավորապես՝ N 2 հավելվածի 2-րդ կետի 5-րդ և 7-րդ ենթակետերում), սակայն նախագծով չի կարգավորվում զբոսաշրջային կենտրոն կառավարող կազմակերպությունների ֆինանսավորման մոդելը։ Հստակ չեն ֆինանսավորման աղբյուրները, պետական աջակցության հնարավոր ձևերը, ինչպես նաև ֆինանսական վերահսկողության և հաշվետվողականության մեխանիզմները։ Առաջարկում ենք հստակեցնել նշված հարաբերությունները
21. Առաջարկում ենք նախագծի հետագա լրամշակման փուլում քննարկումներ կազմակերպել զբոսաշրջության ոլորտի մասնավոր հատվածի, տեղական ինքնակառավարման մարմինների, համայնքային կառույցների և մասնագիտական միավորումների մասնակցությամբ՝ գործնական կիրառելիությունն ապահովելու նպատակով։
Հաշվի առնելով վերոգրյալ առաջարկները և դիտարկումները՝ անհրաժեշտ է նախագիծը լրամշակել։
	






Ընդունվել է մասամբ
Հանձնաժողովը նկարագրությունն ուսումնասիրելիս առաջնորդվելու է հետևյալ բնագավառներից մեկով փորձ ունենալու հանգամանքով՝
ա. զբոսաշրջության զարգացում կամ առաջխաղացում.
բ. մարզային կամ համայնքային զարգացում.
գ. մարկետինգ և հաղորդակցություն.
դ. միջոցառումների, փառատոների կազմակերպում կամ շահառուների կոորդինացիա (stakeholder coordination)․
ե. մարդակային ռեսուրսների կառավարում և զարգացում։
Օրինակ՝ եթե դիմող կազմակերպությունն ունի փառատոնի կազմակերպման, մարդկային ռեսուրսների վերապատրաստման կամ տեղեկատվական կենտրոնի կամ DMO գործունեության կամ Հայաստանի կամ տվյալ մարզի կամ համայնքի վերաբերյալ գովազդատեղեկատվական նյութերի տպագրության, տարածման փորձ, նա կարող է նարեկայացնել համապատասխան լուսանկարներ, տեսանյութեր, որոնց առկայությունը կհավաստի փորձի առկայությունը։ Այս պարագայում միակ չափանիշը լինելու է գործունեության բնագավառին համապատասխանության հավաստումը։ Հանձնաժողովն էլ առաջներդվելու է տեղեկատվության առկայությամբ կամ բացակայությամբ։






Ընդունվել է







Ընդունվել է







Ընդունվել է








Ընդունվել է մասամբ։ 
40-րդ կետով նախատեսված է, որ շահերի բախմամբ պայմանավորված քվեարկությունից հրաժարվելու կարգը հաստատվելու է Կոմիտեի նախագահի հրամանով։ Այնուամենայնիվ, կետը խմբագրվել է։






Ընդունվել է












Ընդունվել է









Ընդունվել է









Ընդունվել է







Ընդունվել է











Ընդունվել է










Ընդունվել է










Նշյալ սահմանափակումը միայն զբոսաշրջային կենտրոն կառավարող կազմակերպությանն է վերաբերում, վերջինս կարող է ունենալ զբոսաշրջային ծառայություն մատուցող անդամներ, դուստր կազմակերպություններ կամ փոխկապակցված անձինք, որոնք ծառայություններ են մատուցում։ Նպատակ չկա սահմանափակել մյուսների գործունեությունը։



Ընդունվել է




Ընդունվել է մասամբ
Գործառույթների սահմանազատում կկատարվի կազմակերպությունների միջև կնքվող համաձայնագրում։ Եթե որոշ գործառույթներ միայն մեկ մակարդակի կազմակերպություն ունենա, ապա եթե զբոսաշրջային կենտրոնը մեկ մակարդակի կազմակերպություն ունենա, ապա որոշ պարտադիր գործառույթներ ուղղակի չեն իրականացվի։ Այնուամենայնիվ, գործառույթները չհատվելու համար անհրաժեշտ կլինի երկու կազմակերպությունների միջև կնքվող համաձայնագրով դրանք սահմանել։



Ընդունվել է











Ընդունվել է






Ընդունվել է




Ընդունվել է






Ընդունվել է մասամբ։
Զբոսաշրջոււթյան զարգացման 5-ամյա ռազմավարական ծրագրով նախատեսված է ապահովել դրամաշնորհային տարեկան աջակցություն որակավորված զբոսաշրջային կենտրոն կառավարող կազմակերպություններին։ Այնուամենայնիվ, հստակեցվել է պետական աջակցության ձևը։



Նախագիծը բազմիցս քննարկվել է թե՛ զբոսաշրջային կենտրոն կառավարող կազմակերպությունների, թե՛ միջազգային կառույցների ու միջազգային փորձագետների, թե՛ զբոսաշրջային ծառաություն մատուցող անձանց միավորումների (ասոցիացիաներ, ֆեդերացիաներ) հետ, դրվել է հանրային քննարկման և խմբագրվել բոլոր առաջարկների հիման վրա։ 

	2. 
	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	02/16.9/16830-2026

	
	
	19.05.2026թ

	
	1.	Նախագծի 1-ին հավելվածի 3-րդ կետի 1-ին ենթակետի «թ» պարբերության համաձայն՝ դիմողը պատրաստ է Կառավարության առաջարկով փոխադարձաբար ընդունելի պայմաններով ստանձնել հայտարարվող զբոսաշրջային կենտրոնի կառավարումը (…), սակայն, Կառավարության կողմից առաջարկ ներկայացնելու վերաբերյալ կարգավորումը պատշաճ հիմնավորված չէ:
2.	Նախագծի 1-ին հավելվածի 3-րդ կետի 5-րդ ենթակետի համաձայն՝ դիմողը որակավորում ստանալու համար Կոմիտե է ներկայացնում ՀՀ արտոնագրված փաստաբանի կամ փաստաբանական ընկերության հաստատում, որ դիմողը համապատասխանում է սույն հավելվածով նախատեսված չափորոշիչներին, սակայն, նշված դրույթը չի բխում «Փաստաբանության մասին» օրենքի 5-րդ հոդվածի 2-րդ մասով սահմանված՝ փաստաբանի կողմից իրականացվող գործունեության տեսակներից:
	Ընդունվել է











Ընդունվել է

	3. 
	Պետաիրավական վարչություն
	02/16.9/16830-2026

	
	
	19.05.2026թ

	
	Նախագծային կարգավորումների համաձայն՝ զբոսաշրջային կենտրոն կառավարող կազմակերպությունների որակավորման համար դիմողը պետք է ներկայացնի տեղեկատվություն, որոնք հավաստելու են վերջինիս համապատասխանությունը նախագծով առաջարկվող չափորոշիչներին: Միևնույն ժամանակ, նախատեսվում է, որ այդ չափորոշիչներից որոշներին համապատասխանությունը համարվելու է բավարարված, եթե առկա է ՀՀ-ում արտոնագրված փաստաբանի կամ փաստաբանական ընկերության կարծիք կամ հաստատում: Մինչդեռ, դրանով փաստաբաններին վերապահվում է բոլորովին նոր գործառույթ, որը ոչ միայն պահանջում է համակարգային փոփոխություններ այդ ոլորտի իրավական ակտերում, այլ նաև ստեղծում է նոր խնդիրներ (օրինակ՝ ինչ կառուցակարգով է հավաստվելու հաստատումը, հաստատումը կեղծելիս ինչ հետևանքներ են վրա հասնելու և այլն): 
	Ընդունվել է














	4. 
	Վարչապետի աշխատակազմի 
տարածքային զարգացման և շրջակա միջավայրի հարցերի վարչություն
	02/16.9/16830-2026


	
	«Զբոսաշրջային կենտրոն կառավարող կազմակերպությունների որակավորման ընթացակարգը, չափորոշիչները (այդ թվում՝ զբոսաշրջային կենտրոն կառավարող կազմակերպության գործառույթներին, կառուցվածքին վերաբերող նվազագույն պահանջները), որակավորման վկայականի ձևը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
Նախագծի 26-րդ կետի 6-րդ ենթակետի համաձայն՝ «Հանձնաժողովը բաղկացած է 8 անդամից, որից՝ համապատասխան մարզպետների աշխատակազմից կամ տեղական ինքնակառավարման մարմնից 1 ներկայացուցիչ՝ հաշվի առնելով՝ որ մարզում կամ համայնքում է նախատեսում զբոսաշրջային կենտրոն կառավարող կազմակերպության գործունեություն իրականացնել դիմողը (համաձայնությամբ)։»: 
Հարկ է նկատի ունենալ, որ «Տեղական ինքնակառավարման մասին» ՀՀ օրենքի 6-րդ հոդվածի 1-ին մասի համաձայն՝ «Տեղական ինքնակառավարման մարմիններն են համայնքի ավագանին և համայնքի ղեկավարը:»: Ուստի՝ հանձնաժողովում ներգրավվածության մակարդակը լրացուցիչ հստակեցման կարիք ունի:

	19.05.2026թ

	
	
	











Ընդունվել է




ԱՄՓՈՓԱԹԵՐԹ   « ԶԲՈՍԱՇՐՋԱՅԻՆ   ԿԵՆՏՐՈՆ   ԿԱՌԱՎԱՐՈՂ   ԿԱԶՄԱԿԵՐՊՈՒԹՅՈՒՆՆԵՐԻ   ՈՐԱԿԱՎՈՐՄԱՆ   ԸՆԹԱՑԱԿԱՐԳԸ ,  ՉԱՓՈՐՈՇԻՉՆԵՐԸ   ( ԱՅԴ   ԹՎՈՒՄ՝   ԶԲՈՍԱՇՐՋԱՅԻՆ   ԿԵՆՏՐՈՆ   ԿԱՌԱՎԱՐՈՂ   ԿԱԶՄԱԿԵՐՊՈՒԹՅԱՆ   ԳՈՐԾԱՌՈՒՅԹՆԵՐԻՆ ,  ԿԱՌՈՒՑՎԱԾՔԻՆ   ՎԵՐԱԲԵՐՈՂ   ՆՎԱԶԱԳՈՒՅՆ   ՊԱՀԱՆՋՆԵՐԸ ),  ՈՐԱԿԱՎՈՐՄԱՆ   ՎԿԱՅԱԿԱՆԻ   ՁևԸ ,  ՈՐԱԿԱՎՈՐՄԱՆ   ՎԿԱՅԱԿԱՆԻ   ԺԱՄԿԵՏԸ ,  ՎԿԱՅԱԿԱՆԻ   ՏՐԱՄԱԴՐՄԱՆ   ԿԱՐԳԸ ,  ՈՐԱԿԱՎՈՐՄԱՆ   ԴԱԴԱՐՄԱՆ   ՀԻՄՔԵՐԸ   ՍԱՀՄԱՆԵԼՈՒ   ՄԱՍԻՆ »  ՀՀ   ԿԱՌԱՎԱՐՈՒԹՅԱՆ   ՈՐՈՇՄԱՆ   ՆԱԽԱԳԾԻ   ՎԵՐԱԲԵՐՅԱԼ  

1.    ՀՀ   ՎԱՐՉԱՊԵՏԻ   ԱՇԽԱՏԱԿԱԶՄԻ   ՖԻՆԱՆՍԱՏՆՏԵՍԱԳԻՏԱԿԱՆ   ՎԱՐՉՈՒԹՅՈՒՆ  02/16.9/16830 - 2026  

1 9 . 0 5 .202 6 թ  

 « Զբոսաշրջային   կենտրոն   կառավարող   կազմակերպությունների   որակավորման   ընթացակարգը ,  չափորոշիչները ,  որակավորման   վկայականի   ձևը ,  ժամկետը ,  տրամադրման   կարգը   և   որակավորման   դադարման   հիմքերը   սահմանելու   մասին »  ՀՀ   կառավարության   որոշման   նախագծի   վերաբերյալ   հայտնում   ենք   հետևյալը՝   1.   Նախագծի   1 - ին   հավելվածի   3 - րդ   կետի   1 - ին   ենթակետի   « դ »  պարբերությամբ   նախատեսված   է   վերջին   երկու   տարվա   ընթացքում   իրականացված   գործառույթների   մանրամասն   նկարագրության   ներկայացում՝   լուսանկարներով ,  տեսանյութերով   կամ   հղումներով։   Միաժամանակ ,  չի   սահմանվում   ներկայացվող   նյութերի   գնահատման   չափանիշները   և   ծավալը ,  ինչը   կարող   է   հանգեցնել   տարբեր   դիմողների   նկատմամբ   ոչ   միասնական   մոտեցումների։   Առաջարկում   ենք   հստակեցնել :                Ընդունվել   է   մասամբ   Հանձնաժողովը   նկարագրությունն   ուսումնասիրելիս   առաջնորդվելու   է   հետևյալ   բնագավառներից   մեկով   փորձ   ունենալու   հանգամանքով՝   ա .  զբոսաշրջության   զարգացում   կամ   առաջխաղացում .   բ .  մարզային   կամ   համայնքային   զարգացում .   գ .  մարկետինգ   և   հաղորդակցություն .   դ .  միջոցառումների ,  փառատոների   կազմակերպում   կամ   շահառուների   կոորդինացիա   ( stakeholder  coordination) ․  

